
Leitza Zukgua gazte taldea sortzeko prozesua, aurrera 3

DEmakumeak izan dira protagonista aurtengo kirol galan.Tolosako Udalak 2012 urteko kirolari onenei sariak 
banatu dizkie, Leidorren. Maider Gaztañaga triatloilaria, Lara Arruabarrena tenislaria, Maddi Amiano judoka, futboleko maila nagusiko nesken 
taldea eta arrauneko TAKeko nesken taldeak izan dira sarituen artean, besteak beste. Etorkizuneko kirolariak ere goraipatu dituzte.q2

A.
IM

AZ

Alegiako Alde
Zaharra
babesteko
plana onartu du
foru aldundiak
Aurrerantzean egiten diren
eraikinek aurretik
daudenekin bat etorri
beharko dute; San Juan
kalea indartu nahi dutela
dio Unai Iraola alkateak q6

Identibuzz
Tolosaldea
proiektuaren
emaitza
erakutsi dute 
Mundu bat Tolosaldean
egitasmoaren barruan egin
da, eta aurkezpenean jatorri
anitzeko herritarrak elkartu
dira; proiektuaren bideoak
harrera ona izan du q7

Auzo konpost
guneak jarriko
dituzte Alliri, Izaskun
eta Amarotzen
Tolosako hiru auzoetan lau gune jarriko
dituzte eta bilerak ere egingo dituzte; 40
familiekin hasiko dira oraingoz, lanean q2

Eguberrietarako
hamaika aukera 
Ekitaldi ugari antolatu dituzte, Tolosan q5

2  tolosaldeko eta leitzaldeko hitza 2012ko abenduaren 20a, osteguna

Eneritz Maiz Tolosa

Tolosako Udalak, urteroko ohitu-
rari jarraituz, herriko kirolariek
egin duten lana omendu du. 2012.
urtean, kirolariek egin duten
lana baloratua izan da, eta astear-
tean, Leidor antzokian banatu zi-
tuzten diplomak, aipamen bere-
ziak eta etorkizuneko kirolarien
sariak.  

Urte guztian zehar, hainbat ar-
lotan nabarmenduak izan diren
kirolari, teknikari, elkarte, enpre-
sa, ekimen, emakume... goraipa-
tzen dituzte. Sarituen artean,
emakumeak izan ziren nagusi.
2012ko urteko kirol merituaren
saria, Maider Gaztañaga triatloi-

lariarentzat izan da, eta aipamen
berezia, berriz, Lara Arruabarre-
na tenislariarentzat. Ero-etxe eta
Ttonttor elkarteak, TCF futbole-

ko maila nagusiko nesken taldea,
TAKeko nesken trainerua eta
Maddi Amiano ere sarituak izan
dira. 

Urteko kirolari onenak
Aipamen bereziak,
besteak beste, Maider
Gaztañaga, Lara
Arruabarrena eta Maddi
Amianorentzat izan dira

Maider Gaztañaga triatloilaria saria jasotzen. A. IMAZ

E. Maiz Tolosa

Tolosako Udalak hondakin orga-
nikoa herrian bertan kudeatzeko
duen proiektua itxura hartzen
hasi da. Herritar guztiei auzo kon-
posta egiteko aukera eskaini nahi
die, eta hasteko, lau auzo konpost
gune jarriko dituzte martxan.
Alliri, Izaskun eta Amarotz auzo-
etan kokatuko dira, hain zuzen
ere.

Esperientzia pilotu moduan, 40
familiekin hasiko dira. Inguruko
herrietan oso emaitza onak ema-
ten ari den ekimena dela nabar-
mendu zuen Hasier De los Rios zi-

negotziak. Konposta egin nahi
baina lur zatirik ez duten herrita-
rrei irtenbidea emateko izango
da. Nahiz eta jakin, Tolosako hon-
dakinen arazoa ez duela guztiz
konponduko, ekimena bultzatze-

ko arrazoi ugari ikusten dituela
udalak esan zuen. Herritarrak,
materia organikoa bereiztea zein
garrantzitsua den konturatzeko
balioko duelakoan daude.

Parte hartuko duten familiek,
hondakinen zatirik handiena den
organikoa, ongarri bihurtzeko
aukera izango dute. Eta konposta

egitea «erraza» dela nabarmendu
zuten, eta jende askok uste baino
«sinpleagoa» dela. Eta garrantzi-
tsuena, materia organikoak ez
duela zabortegian bukatuko azal-
du zuen, De los Rios zinegotziak.

Esperientzia honek, bizilagu-
nen arteko auzolana bultzatuko
duela ere ekarri zuen gogora. He-
rritarren inplikazioa eta ardura
bultzatzea behar-beharrezkoak
direla gaineratu zuen. Bestalde,
hainbat herritar, udalera honela-
ko ekimenak eskatuz joan direla
esan zuen, Tolosa Zero Zabor tal-
deak egin dituen kanpainetan,
100 familiatik gora izan direla ize-
na eman dutenak argitu zuten. 

Tolosa Zero Zabor taldearen
izenean, Oihana Ugartek hitz
egin zuen, eta kanpaina oso xu-
mea egin dutela nabarmendu
zuen. Abenduaren hasieran hasi
zuten kanpaina, eta herritarrei
izena emateko aukera eman zie-
ten. Jarraian, Oargi elkartean in-

formazio hitzaldi bat egin zuten,
eta auzo konpostaren gidak bana-
tu zizkieten. Hortik, proiektuan,
105 familia apuntatu direla adie-
razi du Ugartek, eta ondorioz, he-
rritar asko direla beraien honda-
kinak etxean kudeatzeko prest
daudenak. Eskerrak eman ziz-
kien familia guzti horiei boronda-
tez apuntatzeagatik. Era berean,
Tolosa Txukun plataformakoe-
kin ere harremanetan jarri dira
komunean dituzten gaiak aurre-
ra ateratzeko.

Goroldi enpresak ekimenean
parte hartuko dutela adierazi zu-
ten; herritarrei lagunduz, eta sor-
tzen den konposta kudeatuz.

Hiru auzoetan berdeguneak
identifikatuak dituzte, eta 15 me-
tro karratu beharko dituzte gutxi
gorabehera guneak prestatzeko.
700 litroko bi ontzi jarriko dituzte,
eta baita material lehorra gorde-
tzeko kaxa ere. Lau guneak ezar-
tzeko 12.000 euroko aurrekontua
du udalak, eta kostuaren erdia,
Gipuzkoako Foru Aldundiak
emandako diru laguntzarekin or-
dainduko da.

Ikastaroak jasoko dituzte izena
ematen dutenek, eta ordu eta erdi
ingurukoak izango dira. Artela-
tzek emango ditu. Bestetik, izena
eman nahi dutenek, Tolosako
udaletxeko Ingurumen saila dei-
tu beharko dute. 

Auzo bakoitzeko bizilagunekin
egingo dituzte bilerak, eta bertan
egitasmoa aurkeztearekin batera
eduki ditzaketen zalantzak argi-
tuko zaizkie. 

Konpost guneak hiru auzotan jarriko dituzte
Lau auzo konpost
guneak Amarotzen,
Allirin eta Izaskunen
jarriko dituzte; 40
familiekin hasiko dira

Muñoz, De los Rios eta Ugarte, aurkezpenean. E. MAIZ

SALGAI

Etxebizitza.Villabonako Arroa
auzoan, 3 logela, egongela, su-
kaldea, bainugela eta ganbara
dituen etxebizitza salgai. Bi al-
detara balkoiak ditu eta gela
guztiek kanpoaldera ematen
dute. Interesatuek, deitu 678 24
54 80 telefono zenbakira.

G Iragarki laburrak

AUZOTARRENTZAT

pUrtarrilak 9,asteazkena.
19:00etan, Alliriko auzotarren-
tzat izango da, kultur etxean.
pUrtarrilak 10,osteguna.
19:00etan, Amarotzeko auzo-
tarrei zuzendua izango da ber-
tako elkartean.
pUrtarrilak 17,osteguna.
19:00etan, Izaskun auzoan da-
goen EPAn egingo dute.

GDeialdiak

AIPAMEN BEREZIA

p2012ko urteko kirol 
meritua.Maider Gaztañaga
triatloilaria.
pAipamen berezia.Lara Arrua-
barrena tenislaria.
pKirolari eskainitako lagun-
tzagatik.Ero-etxe eta Ttonttor
elkarteak.
pBerdintasunaren saria.TCF
futboleko maila nagusiko nes-
ken taldea.
pKirol portaera 
eredugarriari.TAKeko nesken
trainerua.
pKirolean egindako 
ibilbideagatik.Maddi Amiano
judoka.

ETORKIZUNEKOAK

pTxirrindularitza.Jon Irisarri,
Ane Iriarte eta TCFeko kadete-
en taldea.
pUrpeko igeriketa.Mara Varela
eta Irati Lakuntza.
pJudoa.Joritz Segurola kade-
tea.
pAtletsimoa.Amaia Segurola.
pIraupen eskia.Ane Gorsotegi.
pIgeriketa. Iñaki Karrera eta
Marta Alonso.

DIPLOMAK

pNabarmenak.Urtean 
zehar nabarmendu diren 
kirolariak.

GKirol gala 2012

Etorkizuneko kirolariek ere
jaso zituzten sariak, eta hainbat
kirol alorretan banatuta: Jon Iri-
sarri, Ane Iriarte eta TCFeko ka-
deteen taldea txirrindularitzan;
Mara Varela eta Irati Lakuntza-
rentzat urpeko igeriketan; Joritz
Segurola kadetea judoan; Amaia
Segurola atletismoan; Ane Gor-
sotegi iraupen eskian eta Iñaki

Karrera eta Marta Alonso igeri-
ketan. 

Beste hainbat kirolarik diplo-
mak jaso zituzten egindako lana-
gatik. Kirol gala ekitaldian, sa-
riak banatu eta jasotzeaz gain,
Tolosa CF gimnastika erritmiko-
ko taldeko kideek parte hartu zu-
ten.
1tolosa@hitza.info



Iñigo Terradillos Leitza

I
ndependentziaren aldeko
eta ikuspegi ezkertiarreko
gaztez osaturiko antolakun-
dea sortzeko prozesua da

Zukgua deiturikoa. Gazteek anto-
latzeko duten beharraz hausnar-
tu ostean, irailetik herriz herri
abian jarritako ekimena da. Mun-
duaren ikuspegi orokorra eta
Euskal Herriko ziklo politikoa
landu ostean, gazte estrategiak
nolakoa behar duen izan finkatu-
ko dute datozen asteetan. Euskal
Herriko herri askotan bezala, Lei-
tzan 20-25 laguneko gazte taldea
ari da prozesu eratzailean parte
hartzen. Oraingoz esperientzia
«oso baikorra» ari da izaten. 

Antolakundea eratzeko proze-
suak hartzen dituen hiru ataleta-
tik bi,  jorratuak dituzte Leitzan.
Hauek era desberdinetan landu-
riko batzarretan burutu dituzte:
Joko bidez eginiko batzarrak,
gaiarekiko gertutasuna lortuz;
eztabaida bilerak, testu baten gai-
nean eztabaidatu eta ekarpenak
eginez; eta hautaketa, emandako
aldaketa guztiak bozkatuz. 

Bada, lehen bi atalekin bi hila-
bete inguru igaro dituzte gogoeta
egin eta ondorioak zehazteko. Da-
tozen egunetan, hirugarren ata-

la, eta «garrantzitsuena», landu-
ko dute, eta horregatik, aurreko-
ek baino iraupen handiagoa izan-
go du. Otsailerako aurreikusi
dute gazte estrategia finkaturik
egotea. Martxoan antolakundea
sorturik egongo litzateke, eta or-
duan hasiko lirateke eguneroko
lanarekin gazte antolakunde mo-
duan. 

Leitzako taldea «oso gustura»
dago, prozesua «oso baikorra» ari
baita izaten guztientzat. «Euskal
Herriko hainbat gurasok lortu ez
dutena, prozesu eratzailearen bi-
dez lortuko dugu; gazteok frui-
tuak jatea, atsedenaldietan txoko-
late bero eta zukuarekin batera»,
azaldu dute. Geratzen den azken
atalerako parte hartzea handitu

nahi dute, eta horregatik herriko
gazte guztiak gonbidatu dituzte
parte hartzera. «Zuen ekarpenak
oso baliagarriak dira prozesuan,
denok daukagu zeresana gai ho-
nen inguruan eta denon hitzak ba-
lio bera daukala ez dugu ahaztu
behar. Norbanakotik hasita ko-
lektibora, denon artean lortuko
dugulako», esan dute.

Zukgua izenburupean, irailetik abian da Euskal Herri osoan gazte antolakundea sortzeko prozesua;
Leitzan egiten ari diren moduan, herriz herri ari dira burutzen martxoan sortua izateko xedez.

Norbanakotik kolektibora

Leitzako prozesu eratzailean egin dituzten batzarretako baten unea. HITZA

I. Terradillos Leitza

Herrietan taldeak sortu, eta talde
horiei prozesuan aurrera egiten
laguntzeko lantalde motor modu-
koak sortu dituzte, eta horietako
kide da Ekaitz Astibia leitzarra.
«Oso gustura» dago ekimenak
orain arte izan duen harrerare-
kin, eta euren helburua parte har-
tzea ahalik eta gehien zabaltzea
dela adierazi du.
Nondik sortu da antolakundea sor-
tzearena?
Gazteria moduan gure ahotsa en-
tzunarazteko tresnarik ez genue-
la sentitzen genuen, eta hortik
sortu da prozesua. Hor ikusi ge-
nuen antolatzeko beharra. Gazte
antolakunde bat iruditzen zaigu
borrokatzeko tresnarik egokie-
na. Antolakunde bat osatzeko
modu egokiena gazte guztiekin
hitz egitea dela erabaki zen. Guz-
tiekin, eta guztien hitzek balio
bera izanik. 

Nola abiarazi zenuten ideia hori?
Lantalde motor deiturikoak mar-
txan jarri zituzten prozesua au-
rrera eramateko. Gazteekin ezta-
baidatzen egon ginen, eta horrela
Zukgua bezala ezagutzen den
prozesua jarri zen martxan, Eus-
kal Herriko herri askotan.
Eta, dagoeneko, prozesuak ikusten
dituen hiru ataletik bi landu dituzue.
Prozesua hiru bloketan banatzen
da. Lehena munduari edo siste-
mari begirada kritiko bat ematea,
bigarrena, Euskal Herriko ziklo
politikoa, eta hirugarrena gazte
estrategia finkatuko duena.
Leitzako taldean lehenengo atal ho-
rietatik zer ondorioztatu duzue?
Gaur egungo sistemak nola fun-
tzionatzen duen, eta nola eragi-
ten duen egunerokotasunean az-
tertu dugu. Alternatiba badagoe-
la ondorioztatu da, eta garbi
dagoena, guztiok batera egin be-
harko dugula, eta gazteok izan be-
harko dugula egoera hau aldatze-

ko motorra edo sustatzaile. Eus-
kal Herriko ziklo politikoaren in-
guruan ere, bide beretik, hau da,
aldaketak nabaritzen direla on-
dorioztatu zen, baina gazteek
izan beharko genukeela aldaketa
horren motorra, badugulako ze-
resana.
Gustura Leitzan izandako harrerare-
kin?
Leitzan, beste herrietan bezala,
gazteekin egon gara, elkartu, eta
helburua da harremana sortu eta
elkarlana sustatzea. 25 gazte in-
guruk hartu dute parte orain
arte. Pozez eta ilusio handiz hartu
dute prozesua, euren prozesu mo-
duan. Euren hitza kontuan har-
tzen den prozesu bat bezala ikusi
dute. Beraz, gu gustura gaude ho-
rrekin.
Orain hirugarren atalarekin hasiko
zarete.
Atal hau da garrantzitsuena,
gehiena eragiten duena baita, eta
horregatik denbora gehiago be-

harko dugula lasai eztabaidatze-
ko eta erabakiak hartzeko pentsa-
tu genuen. Atal honek duen ga-
rrantzia ikusita, gainera, parte
hartze handiagoa bilatu nahi
dugu. Antolakundeak ze estrate-
giari erantzun behar dion, zeren
inguruan eta nola lan egin behar
duen, eta hori guztia aurrera era-
mateko erabiliko dituen moduak
eta izango duen funtzionamen-
dua zehaztuko dira. 
Eta,zein litzateke hurrengo pausoa?
Prozesua bera martxo hasieran
bukatzea aurreikusten da. Or-
duan batzar bat egingo da, ordu-
ra arte hartutako erabaki guz-
tiak berretsi eta antolakundea
sortzeko. Eta, ondoren, prozesua-
ren fruitu izango den gazte anto-
lakundearen jaiotza jaialda izan-
go da, martxoaren amaieran.
Hortik aurrera, egunerokotasu-
nean hasiko gara lanean, bai kale-
an, bai eta iristen garen leku guz-
tietan ere. 

Ekaitz Astibia 1Leitzako Zukgua lantaldeko kidea

«Gazteria moduan gure ahotsa
entzunarazteko tresnarik ez genuen»  

‹ Leitzaldea eta Tolosaldea

Rebeka Calvo Ibarra

Ibarrako Udala, Emakunde elkar-
tearen babesarekin, emakume
eta gizonen arteko berdintasun
diagnostikoa egiten ari da. Daite-
ke gizarte aholkularitzaren la-
guntzarekin ari dira lanean, bai-
na azterketa ahal den zabalena
egin nahi dute eta ekarpen asko
jaso. «Langileak, zinegotziak,
hainbat zerbitzutako elkartetako
jendea, herritarrak... denen ekar-
penak jaso nahi ditugu, horrek
berak esango baitu herriko errea-
litatea zein den eta bide batez,
zein den berdintasun politikak
aurrera begira garatzeko abia-
puntua», esan du udalak. 

Diagnostikoa ahal den eragin-
korrena eta errealena izateko
udaleko langile eta herriko zerbi-
tzu zein erakundeen ikuspegi eta
iritziak bildu dituzte jada, eta he-
rritarren txanda da orain. Atzo,
herriko elkarteekin bildu ziren
Daitekeko teknikariak, eta gaur,
herritarrekin bilduko dira
19:00etan, udaletxean. 

Berdintasun
diagnostikoa
egiteko bilera
irekia, gaur,
Ibarran  

Kirol elkarteko urteko
bigarren batzarra, bihar

IBARRA ›Ibarrako Kirol Elkarte-
ak urteko bigarren batzarra
egingo du, bihar, ostirala. Lehen
deialdia 20:45ean izango da,
eta bigarrena, 21:00etan. Bazki-
de guztiak deitu dituzte bileran
parte hartzera.

Lehen laguntzen
ikastaroa, gaur, Kasinon

TOLOSA ›Asuncion klinikak
antolatuta, lehen osasun
laguntzei buruzko ikastaroa
eskainiko dute gaur, Tolosako
Kasino elkartean, 19:00etatik
aurrera. Herriko elkarteei zuzen-
dutako ikastaroa izango da, eta
jakiren bat kontrako eztarritik
joaterakoan edo bihotzekoak
ematerakoan zer egin behar
den ikusi ahal izango da.

Laskoraingo abesbatzaren
emanaldia, gaur iluntzean

TOLOSA ›Laskorain ikastolako
abesbatzak Eguberrietako kon-
tzertua eskainiko du. Gaur da
hitzordua, 20:00etan, Sakra-
mentinoen elizan. Txikien (8-9
urte) eta helduagoen (10-13
urte) taldeak ariko dira.

DLaburrak



A. Imaz Asteasu

Etxetik falta den Asteasuko 37 ur-
teko emakume baten bila jarrai-
tzen dute Aizkorrin inguruetan.
Ertzaintza eta DYA ari dira bila-
keta lanetan, besteak beste, heli-
koptero eta guzti. Asteasuko bizi-

lagunaren txakurra astelehene-
an agertu zen Legazpiko kalee-
tan. Familiak salaketa egun ho-
rretan jarri zuen Tolosako Er-
tzain etxean, eta hauek, bilaketa
lanekin hasi ziren. Atzo, 09:00etan
berrekin zioten lanari, eta Tolo-
saldeko eta Leitzaldeko Hitza-ren
edizioa ixterakoan, ez zegoen As-
teasuko bizilagunaren inguruko
berririk. Berria egunkariaren
arabera, duela astebete, Legazpi-
ra trenez joateko asmoa zuela
azaldu zien emakume asteasua-
rrak bere senideei, bertatik Aiz-
korrira igotzeko. 

Asteasuko bizilagun
baten bila jarraitzen
dute Aizkorrin
Astelehenean hasi
zituzten bilaketa lanak,
emakumearen txakurra
Legazpin agertu zen
egun horretan

Asier Imaz Zizurkil

Maria Altuna Lizarraga zizurkil-
dar gazteak, artelan erakusketa
jarri du Atxulondo kultur etxean.
Bere margolanak abenduaren
22ra arte egongo dira ikusgai, kul-
tur etxeko ordutegiaren barruan. 

Memoria. Ekintza. Aztarna ize-
na du Altunaren erakusketak.

Olioa erabiltzen du gehienbat zi-
zurkildarrak margotzerako une-
an, nahiz eta, bestelako pintura
prozesu esperimentalen aztar-
nak ere ikus daitezkeen: transfe-
rrak, pintura akrilikoak, tinta eta
Damar erretxina.  

Irudiak argazki zaharretatik
abiatzen dira, etxeko irudiek du-
ten izaera intimoa zeharkatu eta
memoria kolektiboaren parte iza-
tera iritsiz. Horren adibide, Aulki
jolasak, Tomax, Fraisoro 1929 eta
Osaba Julian lanak dira, besteak
beste. 

Margoen atzean herritarren
parte hartzea eta dokumentazio
lana dago, erakusketa beraz, pro-

zesu baten ondorioa da: «Prakti-
ka artistiko plastikoaren bidez
egindako ikerketa bati dagokio». 

Maria Altuna 1988an jaio zen,
eta 2010ean, Arte Ederretan lizen-
tziatu zen. Ikerketa eta Sormena
Artean Unibertsitate master ofi-
ziala lortu zuen urtebete beran-
duago, eta egun, bigarren master
bat egiten ari da. 

Zizurkilen jarri duen erakuske-
taren aurretik, beste hainbatetan
parte hartu du, bai bakarka edo
modu kolektiboan. Eskualdean
bere lanak Leitzako Atekabeltz
gaztetxean eta Villabonako Erre-
ka tabernan ikusteko aukera
egon da. 

‘Memoria. Ekintza. Aztarna’
erakusketa Atxulondo
kultur etxean dago ikusgai
Maria Altuna Lizarraga
zizurkildarrak olioa
erabiltzen du gehienbat,
bere margolanak
sortzerakoan

Atxulondo kultur etxean Maria Altunaren margoak daude ikusgai. A. IMAZ

dira lehiara: gizonezkoetan baka-
rrarekin, eta emakumezkoetan,
birekin.  

Finalak 15:00etan hasiko dira
girotzen, pisaketekin. Gizonezko-
en laukoak 300 kiloko marra ezin-
go du gainditu, eta emakumeek
260 kilotan edukiko dute muga.
Azken tiraldi hauetara, seina tal-

de sailkatu dira. Gizonezkoetan
txapela Abadiño, Sokarri eta Iba-
rraren artean egongo da, eta ema-
kumezkoetan, Berriozar, Ba-
daiotz, Bizindar eta Ibarra ariko
dira lehian.

Ibarrako sokatira taldetik, he-
rritarrak gonbidatu dituzte Bela-
bietako herri kirol jaialdira.

Euskal Herriko Sokatira
Txapelketaren finalak, Ibarran 
A. Imaz Ibarra

Ibarrako sokatira taldeak etxean
jokatuko du larunbat honetan.
Hitzordu garrantzitsua izango du
gainera, Euskal Herriko 4X4ko fi-
nalak jokatuko baitira Belabieta
kiroldegian, 17:30etik aurrera.
Etxekoak hiru talderekin joango

Behar Zanaren
Eguberrietako
Trofeoaren
finalak etzi
jokatuko dira
A. Imaz Villabona

Behar Zana Pilota Eskolak anto-
latzen duen Eguberrietako Trofe-
oaren finalak jokatuko dira aben-
duaren 22an, larunbatean. Txa-
pelketako azken partidak aurre
benjaminen finalarekin hasiko
dira 16:00etan, Behar Zara pilota-
lekuan. Manex Garzia-Ioritz Pere-
ak Ekhi Arrieta eta Garazi Altu-
naren aurka jokatuko dute.

Benjaminetan, Maddi Urdapi-
lleta-Olatz Aizpurua iritsi dira az-
ken lehiara, Aner Mendez-Koldo
Jauregik egin moduan. 

Alebinetan, Aner Karrera-
Aratz Urbizu bikoteak, Beñat
Elexpuru eta Kepa Aizpuruaren
aurka jokatuko dute.

Eguberrietako Trofeoaren az-
ken finala infantilen mailakoa
izango da. Alde batetik, J.Jose
Etxeberria eta Kristoffer Daguer
irtengo dira kantxara, eta beste-
tik, Aritz Atxaga eta Ioritz Etxe-
berria.

Ekuadortar
Elkarteak urte
zaharreko festa
antolatu du
Anoetan
A. Imaz Anoeta

Ekuadortar Elkarteak euren he-
rrialdeko tradizioak erakutsi
nahi dituzte Anoetako frontoian,
abenduaren 31n. Helburu horre-
kin, urte zaharreko festa antolatu
dute, Ekuadorko erara. Besteak
beste, 21:00etan afaria egingo
dute, eta 22:00etan urte zaharra
irudikatuko dute lastozko panpi-
na batekin. Panpina eta bere la-
gunak sartuko dira orduan, fron-
toira. 23:00etan urte zaharraren
testamentua irakurriko dute,
modu satiriko batean urteko ger-
takizunak aipatuz. 

00:00etan erreko dute urte za-
harra, eta ondoren, dantzan ariko
dira 03:00ak arte. 

Edozein herritar joan daiteke
afaltzera edo ondorengo festara.
Afaltzera joan nahi dutenek, 10
euro ordaintzeaz gain, izena
eman beharko dute udaletxean
edo liburutegian, abenduaren 21a
baino lehen.



Rebeka Calvo 

Tolosako Udalak Gabonetarako
egitarau oparoa prestatu du he-
rriko hainbat eragilerekin elkar-
lanean. 

Batetik, Sointek etxearen esku-
tik Kiliklon Txokoa jarri dute Zer-
kausian, eta abenduaren 22ra
arte egongo da bertan. Sointeke-
ko Sonia Ezkerrak esandakoaren
arabera, «orain arte oso harrera
ona izan du, eta helburua, jendea

Tolosara erosketak egitera gertu-
ratu eta haurrak hor utzi ahal iza-
tea da». Hori dela eta, Tolosa&Co
merkatarien elkarteak ere lagun-
du du, eta bere kide diren denda
zein taberna edo kafetegietan gu-
nera joan ahal izateko ordu bete-
ko iraupena duten 3.000 txartel
banatzen ari dira bezeroen arte-
an. Bestetik, haur eta gazteentzat
zinema emanaldi bereziak presta-
tu dituzte, eta baita ikuskizun
ugari ere, horien artean, Txan

Magoaren Ezer ez da dirudiena.
Urtarrilaren 2an izango da, eta
bertan orain urte batzuk Tolosan
egindako trikimailu bat berres-
kuratuko du, eta Leidor elurtuko
du berriz ere. 

Topic zentroari dagokionez,
bertako Idoia Otegik azaldu zue-
nez, emanaldiak eta tailer bat an-
tolatzeaz gain, elkartasun kan-
paina bat ere abiarazi dute. Ho-
nen arabera, abenduaren 22ko
Etxean goxo eta urtarrilaren 3ko

Elurrezko panpina ikusi nahi
duenak, sarrera ordaintzeko di-
rua erabili ordez, janaria ere era-
bili ahalko du. Hau da, sarrerak
balio duena janaritan ere eman
ahalko da, eta jaki guztiak Tolosa-
ko Caritasera eramango dituzte. 

Noski, Olentzero eta Marido-
mingiri ongietorria emateko ka-
lejira ere izango da eta aurten
Kazkabarra eta Udaberri izan
dira antolatzaileak. 17:30ean ate-
rako dira Izaskundik.

Gabonetako egitarau oparoa, Tolosan

‹ Tolosa

KILIKLON TXOKOA

pAbenduak 22 arte,eta urta-
rrilaren 2,3 eta 4an.Zerkausian
dago astelehenetik ostegunera
17:00etatik 20:00etara, eta os-
tiral eta larunbatetan 17:00eta-
tik 21:00etara. 30 minutuko
txartelak 2 euro balio du, ordu
batekoak 3 euro eta arratsalde
osokoak 4 euro.

UDALAREN HAUR PARKEA

pAbenduak 26,27 eta 28.Zer-
kausian egongo da, doan, 2 eta
8 urte arteko haurrentzat,
11:00etatik 13:30era, eta
16:00etatik 20:00etara. Hiru
ikuskizun ere egongo dira, guz-
tiak 17:00etan: abenduaren
26an Pirata garrapata, 27an
Patxin eta Potxinen Ohitura
onak, eta 28a Alabazan ipuin
kontalariak.

GAZTE TOPAGUNEA

pAbenduak 26.Sing star-FIFA
lay station saioa, pantaila han-
dian, 17:00etatik 20:00etara.
pAbenduak 27.Rock lantegia,
17:00etatik 20:00etara.
pAbenduak 29.Txuri Urdinera
irteera, 10:00etatik 16:00etara.
pAbenduak 30.Urte bukaera-
ko askaria, 17:00etatik
20:00etara.

IKUSKIZUNAK

pAbenduak 22. Etxean goxo,
18:30ean, Topic zentroan.
pAbenduak 29.Poxpolo eta
konpainia, 16:30ean eta
18:30ean, Leidorren.
pAbenduak 30. David Azurza
eta Joxemari Iturralderen Eske-
naratutako bi ipuin koral,
18:30ean, Topic zentroan.
pUrtarrilak 2. Txan Magoa
17:00etan, Leidorren.
pUrtarrilak 3. Elurrezko panpi-
na 18:30ean, Topic zentroan.

TAILERRAK

pAbenduak 26tik 28ra.8 urte-
tik gorako haurrentzako Itzale-
kin kontatzen tailerra,
09:00etatik 13:00etara.

ZINEMA

pAbenduak 22.El origen de los
Guardianes, 17:00etan (3,5
euro).
pAbenduak 26 eta 28.The
Hobbit, 17:00etan (3,5 euro).
pAbenduak 27 eta 30.Asterix
eta Obelix, euskaraz, 17:00etan
(3,5 euro).
pAbenduak 26.The hobbit,
20:30ean (5 euro).
pAbenduak 28.The hobbit
20:30ean eta Sinister 23:30ean
(saio bikoitzak 5 euro).
pUrtarrilak 2.Amanecer
19:00etan eta The host
21:15ean (saio bikoitzak 5 euro).

GEgitaraua

Imanol Garcia Landa Alegia

Alegiako Hirigune Historikoa
Eraberritzeko Plan Bereziari
behin betiko onarpena eman dio
Gipuzkoako Foru Aldundiak, eta
beraz, Unai Iraola alkateak azal-
du duenez, «Alegiako Alde Zaha-
rrari merezi dituen hirigintza
araudia eta babes legala bermatu
zaizkio». San Juan kalea ardatz
hartuta, ibaiaren eta trenbidea-
ren artekoa da planak hartzen
duen eremua.

Sei urtetako bidea egin dute
plana onartzeko. Alegiako Uda-
lak txosten bat eskatu zion 2002an
Eusko Jaurlaritzako Etxebizitza
sailari Alde Zaharraren balora-
zioa egiteko. 2006an hasi zen etxe-
en azterketa egiten plana burutu
duen arkitekto taldeak, eta hor-
tik aurrera administrazio batetik
bestera ibili dira txostenak. Ho-
rrelako hirigintza planek bere
epeak izaten dituztela azaldu du
Iraolak. «Legealdi honetan udale-
an sartu ginenean amaierako xe-
hetasunak falta ziren, eta lehen-
tasun gisa hartu dugu plana onar-
tzearena, Alde Zaharra hirigintza
ikuspegitik lotuta geratzea ahal-
bidetzen duelako», gaineratu du.
Plana burutzeko egindako lana-
gatik aurreko udal taldeak eta
parte hartu duten norbanakoak
zoriondu ditu Iraolak.

Aurrerapausoa
Alegiak duen beharretako bat he-
rri guztiaren plan orokor bat ga-
ratzea dela esan du Iraolak.
1996tik berriturik gabe daude
arau berriztatzaileak. «Gure le-
hentasunetako bat da plan oroko-
rra garatzea», esan du, eta bide
horretan Alde Zaharrerako plana
onartzea pauso garrantzitsua
dela adierazi du: «Alegiako zati
garrantzitsuena eguneratuta
utzi dugu. Ikusi behar da gainera-
ko udalerria nola garatu nahi
den, eta Alde Zaharreko plana ho-
rri txertatuko litzaioke. Beraz,
alde horretatik ere garrantzitsua
da onartu berri den plana, gerora
begira lana aurreratu delako». 

Alde Zaharra birgaitzeko pla-
narekin egonkortu eta babestu

egin dira garrantzi berezia duten
eraikinak, eta era berean, bertan
egin beharreko obrak zehaztu
egin dira. Beste eraikin guztietan
ere etorkizunean obrak egin be-
har badira, lan horiek nolakoak
izan behar diren zehaztuta geratu
dira. «Ezingo da Alde Zaharrak
duen itxuraren armonia hautsiko
duen etxebizitzarik egin», dio Ira-
olak. «Hau da, etxe sail bat bada-
go, estuak direnak eta baratzeak
dituztenak, ezin da hiru etxe bota
eta blokezko eraikin handi bat
egin». Beraz, egun dauden etxe
zaharren egiturak egonkortuta
gelditu dira eta etorkizuneko
obretarako ere lotuta geratzen
dira. 

Garrantzi mailakatua
Bere garrantziaren arabera sail-
katu dira Alde Zaharreko eraiki-
nak. Babes berezia dutenak San-
to Kristo baseliza, San Joan Bau-
tista eliza eta udaletxea dira. Erdi
mailako babesa duen etxe bat
dago, eta baita oinarrizko babesa
duten hainbat etxe ere. Azken
hauek Alde Zaharreko jatorrizko
etxebizitzak dira. Horrez gain,
zenbait eraikinek babes partziala
dute. Etxe gehienak interes gabe-
koak dira, eta zenbait desegoki-
tzat izendatu dira, egin zirenean
ez zelako aintzat hartu Alde Zaha-
rra babesteko irizpiderik. 

Behin Gipuzkoako Foru Aldun-
diak plana onartuta, memoria
osoa Eusko Jaurlaritzara bidali
behar da, eta horrek Hirigune
Historikoa Birgaitzeko plangin-
tzan sartzen badu, zenbait diru la-
guntza eta abantaila jasotzeko
aukera izan daiteke, etxeak berri-
tzerakoan, esaterako. 

Horren harira, Iraolak gogora
ekarri du herrian 140 etxebizitza
huts daudela, horietatik asko hi-
rigune historikoan. «Alegiak lur-
zoru gutxi du eraiki ahal izateko,
eta ez dugu nahi hipotekatu he-

rriak dituen lurzoruak jakinik
zenbat etxebizitza huts dauden»,
azaldu du Iraolak. «Gainera, San
Juan kalea indartu nahi dugu, gu-
neari bizia emanez. Udala prest
egongo litzateke abantaila fiska-
lak emateko, baina horrekin ba-
karrik ez da posible. Horregatik
Eusko Jaurlaritzak esku hartuko
balu, abantaila gehiago ekarriko
lituzke». 

Erdi Aroko herrien ohiko egitu-
ra du Alegiako Alde Zaharrak:
kale nagusi bat eta bi aldeetara
etxebizitzak, eta bere garaian gre-
mioak izan ziren bertan. «Histori-
koki herri urbanoa izan da Ale-
gia», azaldu du Iraolak. Bestalde,
Donejakue bidearen zati da, eta
elkargunea izan da historian ze-
har Aralarretik eta barnealdetik
zetozen bideen artean.

Alegiako 
Alde Zaharra,
babestuta
Hirigune Historikoa Eraberritzeko Plan
Berezia indarrean dago, Gipuzkoako Foru
Aldundiak bere onespena eman eta gero 

Unai Iraola alkatea: «Alde Zaharrari merezi
duen hirigintza araudia bermatu zaio»

Alegiako hirigune historikoko jatorrizko etxebizitza gehienak elizaren inguruan daude. I.G.L.

Santo Kristo baselizaren aurrekaldea. I.G.L.

San Juan kalea 
indartu nahi dutela
azaldu du Unai Iraola
Alegiako alkateak

‘Broad Peak 2010’ ikus
entzunezkoa, gaur

IBARRA ›Josu Bereziartua
mendizalearen Broad Peak
2010 ikus entzunezkoa emango
dute, gaur, 19:30ean, Ibarrako
kultur etxean.

«Oso pozik», Elkartasun
Azokaren antolatzaileak

BERASTEGI ›Berastegiko Elkar-
tasun Azokaren antolatzaileak
«oso pozik» daude herritarrek
emandako erantzunarekin.
Gauza ugari eraman dituztela
eta, gainera, horietako gehienak
saldu egin direla diote. Aurten-
goan 410 euro bildu dituzte eta,
aurreko urteetan bezala, Etio-
piako Wukro hirira bidaliko da.
Antolatzaileek eskerrak eman
dizkiete parte hartu duten herri-
tar guztiei.

DLaburrak 2013ko aurrekontu
proposamena, hizpide

TOLOSA ›Tolosako udal gober-
nuak 2013ko aurrekontu propo-
samena herritarrei aurkeztuko
die, gaur. Batzar irekia egingo
du, 19:00etan hasita, udaletxe-
ko bilkura aretoan. Udal gober-
nuak herritarrak animatu ditu
bertan izan eta zuzeneko infor-
mazioa jasotzera.

Merkatu Solidarioan,
2x1 azken egunean

IBARRA ›Ibarratik Misio Taldea-
ren Merkatu Solidarioa zabalik
dago Ibarrako plazan kokaturi-
ko parrokiaren lokaletan igan-
dera arte. Larunbata arte goiz
eta arratsaldez egongo da ireki-
ta eta, igandean, goizez. Egun
horretan, hilaren 23an, bukaera
emateko dagoen guztia 2x1 sal-
duko dute. Saldutakoarekin bil-
tzen dutena Ekuador, Honduras
eta Indian dituzten proiektueta-
ra bideratuko dute.

Imanol Garcia Landa 

Mundu bat Tolosaldean egitas-
moaren helburu nagusia, aurkez-
penean zehaztu zenez, «azken ur-
teotan Tolosaldera bizitzera eto-
rri diren hainbat jatorritako
pertsonen errealitateak ezagu-
tzea, eta guztiok erlazionatzeko
guneak sortzea» da. Horren era-
kusle izan zen herenegun arra-
tsaldean, Etorkinen Nazioarteko
Egunean, Tolosako Topic zentro-
an egindako Identibuzz Tolosal-
dea proiekzioaren aurkezpena.
Izan ere, jatorri anitzeko herrita-
rrak izan ziren bertan, horietako
asko proiektu horretan parte har-
tu zutenak. 

Tolosaldea Garatzenetik bul-
tzatutako proiektuan hamar jato-
rritako hamazazpi herritarrek
parte hartu dute. Ubiqa aritu da
proiektua dinamizatzen eta ber-
tako Rakel Duranek azaldu zue-
nez, «proiektuan parte hartu du-
tenak kazetari mugikor bihurtu
genituen eta hainbat grabaketa
egin dituzte. Osatutako bideoa-
ren helburua, hain justu, eskual-
dean elkarrekin bizi diren hain-
bat kultura azaltzea izan da». Bi-
deoan ere emigrazioaren eta
immigrazioaren inguruko hain-
bat hausnarketa azaltzen dira. 

Harrera oso ona izan zuen
emaitzak, eta kazetari lanetan
aritu zirenak zein elkarrizketa-
tuak izan zirenak oso pozik ager-
tu ziren proiektuarekin. Proiek-
zioaren ondoren solasaldia izan
zen eta eskualdearen kultur aniz-
tasuna azalerazteko garrantzia

azpimarratu zuten parte hartu
zutenek. Bestetik, etorkinek be-
raiek jasaten dituzten zenbait ja-
rrera xenofoboren berri eman zu-
ten eta, bide batez, horrelakoak
gehiago ez gertatzeko ere eskatu
zuten. Gazte marokoar batek,
esaterako, trenean sartzerakoan
jendeak bere poltsoak estuago
eusten dituela ikusten duela azal-
du zuen.

Bestalde, Ereite elkarteko kide-
ek saioa baliatu zuten ekimen ba-
ten berri emateko. Gabon gaueko
afaria eta Urtezahar gaueko afa-
ria elkartearen egoitzan egingo
dituzte, eta bi egun horiek elkar-
banatzeko inor ez dutenei joateko
gonbitea egin diete. Bi egunetan,
norberak bere afaria eraman be-
har du. 

Aurrera begira, Mundu bat To-
losaldean egitasmoan beste zen-
bait ekitaldi izango dira: Islama
eta musulman kultura ezagutze-
ko aukera Litaarafu elkartearen
eskutik, zine kluba, Ereiteren
postua Tolosako Gabonetako azo-
ka berezian eta Tolosa Kantari-
ren saio berezia. 

Eskualdeko aniztasunaren
erakusle izan da Identibuzz
Tolosaldea proiekzioa
Mundu bat Tolosaldean
egitasmoaren barruan
egindako proiektuaren
emaitzak harrera 
ona izan du

Identibuzz Tolosaldea proiektuan parte hartu duten hainbat herritar izan
ziren herenegun, Topic zentroan. I.GL.

I. Garcia Landa 

Herrira II. Mus Txapelketa anto-
latu dute Villabonan etzirako, hi-
lak 22. Zentroan egingo dute,
16:00etan hasita, eta ordu erdi le-
henago izena emateko aukera za-
balduko da. Bikote bakoitzak 20
euro ordaindu behar ditu txapel-
ketan parte hartzeko. Lehen lau
bikoteentzat sariak izango dira
eta lehen bi sailkatuek garaiku-
rra jasoko dute.

Asteburuan Herrira mugimen-

duarekin lotutako beste ekitaldi
bat ere izango da Villabonan.
Hain justu, Gurea antzokian He-
rrira noa ekimena egingo dute hi-
laren 23an, igandean. 18:30etatik
aurrera, euskal eszena musikale-
ko hainbat izen oso ezagun ohol-
tza gainera igoko dira, emanal-
diak eskaintzera. Musika eta hi-
tzekin jolas egingo dute, Herrira
noa ekimen kulturala babestuaz,
eta urtarrilaren 12an Bilbon egin-
go den manifestaziora joateko
deialdia eginaz.

Elkarretaratzea, Berastegin
Urtarrilak 12ko manifestaziora
begira, Berastegin Adierazpen
Eguna egingo dute gaur. Hala,
Herrirak eta Berastegiko Udalak
elkarlanean elkarretaratzea dei-
tu dute 19:00etarako, plazan. 

Mus txapelketa antolatu
du Herrirak bigarren
aldiz Villabonan
Lehiaketa Zentroan
egingo da, etzi; bikote
bakoitzak 20 euro
ordaindu behar ditu
parte hartzeko

Gaur da azken eguna Litaarafu
Ezagutzeko Elkartearen eskutik,
Islama eta musulman kultura
ezagutzeko aukera izateko; au-
rrez hitzordua hartuta.

ABENDUAK 20, GAUR

p19:15 eta 21:45.La pequeña
Venecia filma Tolosako Leidor
aretoan, zine klubaren barruan.

ABENDUAK 22, ETZI

Tolosako Gabonetako azoka
berezian Gozo anitzak izeneko
postua jarriko du Ereite elkarte-
ak.

ABENDUAK 29,LARUNBATA

p12:00.Tolosa Kantari elkarte-
ak antolatzen duen kantu jiran
parte hartuko dute hainbat ja-
torritako herritarrek, euskaraz
abestuz, Banaiz Bagara elkarte-
aren eskutik.

GEgitaraua

2 Farmaziak

GAUR

pTolosa.Egunekoa: Olarreaga,
I. Korreo kalea, 2. 943 67 01 28.
Gauekoa: Etxebeste, J. M. Gerni-
kako arbola, 3. 943 65 10 40
pLeitza.Larraia, M.I.
Elbarren, 95. 112.

HITZAk ez du bere gain hartzen
egunkarian adierazitako esa-
nen etairitzien erantzukizunik.

2 Agenda

DEIALDIAK

pAltzo.Kike Amonarrizen hi-
tzaldia, gaur, 19:30ean, udale-
txean.
pIrura.Loatzo musika eskolako
txistu taldeak Gabonetako kon-
tzertua eskainiko du gaur ,
18:30ean, San Migel plazan.
pBerastegi.Herrirak urtarrila-
ren 12an Bilbon egingo duen
manifestazioa dela eta, Adie-
razpen Eguna egingo dute, gaur.
Besteak beste elkarretaratzea
egingo dute 19:00etan, plazan.
pZizurkil.Teodoro Hernando-
rena XI. Ipuin Lehiaketako sari
banaketa gaur, 17:30ean, Atxu-
londo kultur etxean.
pTolosa.Udal gobernuak
2013ko aurrekontu proposame-
na aurkezteko batzar irekia
egingo du gaur, 19:00etan, uda-
letxeko batzar aretoan. Herritar
guztiak gonbidatu dituzte bile-
ran parte hartzera.
pIbarra.Euskal preso eta ihes-
larien alde Gabonetan kantari
irteteko entsegua, gaur,
19:30ean, ludotekan.
pIbarra.Broad Peak 2010 ikus
entzunezkoa, gaur, 19:30ean,
kultur etxean.
pZizurkil.Fraisoro zaharetxean,
gaur, 11:00etan, mazapanak
egiten ariko dira, eta 15:00etan
Alkizako herri eskolako haurren
emanaldia izango dute.

ZINEMA

pTolosa.Pequeña Venecia
gaur, Leidorren 19:15ean eta
21:45ean, zine forumean eta
Mundu bat Tolosaldean ekime-
naren barruan.

ERAKUSKETAK

pTolosa.Mariona Masgrauren
Bidaia bat txotxongiloen mun-
dura, Topic zentroan.

pTolosa. Iraia Okinaren ilustra-
zioak, Javier Baldaren etaNerea
Ugarteren erakusketak, Aran-
buru jauregian.
pLarraul.Koldo Jauregiren aho
soinuak museo etnografikoan.
pAlegia.SOS Arrazakeriaren
Bizilagunak, kultur etxean.
pZizurkil.Maria Altunaren 
erakusketa kultur etxean,
Memoria, ekintza, aztarna
izenpean.

Leitzako Arro baserritik Donostiarako bidea hartuko du bihar,Toma-
xi zerriak.San Tomas eguna da abenduaren 21a eta bertako izarra
izango da leitzarra.350 kilo pisatzen ditu, iazko Felixi baino 10 kilo
gehiago,eta Kristina Saralegi zaintzaileak azaldu duenez,oso bizko-
rra eta bizia da.«Emea izateko oso txerri handia da.Oso ipurtalde
zabala du,eta isatsa ere oso bitxia,normalean baino  motzagoa;
puska bat falta duela dirudi»,gaineratu du.A. ALTUNA-IRUTXULOKO HITZA

TOMAXIREN EGUN HANDIA

IrudiaqLeitza

